
ការថ្លែងអំណរគុណ

អង្គការឃែរសូមថ្លែងអំណរគុណចំពោះហ្គាឡាក់សូ ស្មតីក្លាញ (GlaxoSmithKline-GSK) 
ដែលបានគំាទ្រដល់ការងារនេះ។ មូលនិធិរបស់ពួកគេបានជួយធានាឱ្យឆ្មបទាំងអស់ 
ពង្រឹងជំនាញរបស់ខ្លួន បានគាំទ្រការផ្តល់សេវាឱ្យកាន់តែមានគុណភាពប្រសើរ 
ឡើងបានផ្តល់សេវាដល់សហគមន៍ដាច់ស្រយាល និងបានជួយពង្រឹងទំនាក់ទំនង 
រវាងភូមិ និងមណ្ឌលសុខភាពអោយបានកាន់តែប្រសើរដើម្បីអោយកុមារអាចទទួល 
បានការចាក់ថ្នាំបង្ការបានត្រឹមត្រូវ។

អង្គការឃែរក៏សូមថ្លែងអំណរគុណផងដែរចំពោះក្រសួងសុខាភិបាល និងអង្គភាពក្រោម 
ឱវាទរបស់មន្ទីរសុខាភិបាលខេត្តកោះកុងដែលបានផ្តល់កិច្ចសហការក្នុងការគាទ្រ 
គម្រោងនេះ។ 

ក្រុមហ៊ុន ហ្គាឡាក់សូ ស្មីតក្លាញ មានសេចក្តីសោមន្សរីករាយ ដែលបានធ្វើការងារជាមួយ អង្កការ ឃែរកម្ពុជា ដើម្បីឆ្លើយតបទៅ 
និងបញ្ហាសំខាន់នេះ។ ក្រមុហុ៊នបានធ្វើការវិនិយោកនូវទឹកប្រាក់ចំណេញរបស់ខ្លនួចំនួន២០ភាគរយពីក្នងុអាជីវកម្មនៅក្នងុប្រទេស 

កម្ពជុាដើម្បីធ្វើការគំាទ្រអោយមានការប្រសើរឡើងដល់គុណភាពសេវាសុខាភិបាល ដល់ប្រជាពលរដ្ឋគ្របរូបនៅក្នងុប្រទេសកម្ពជុា  មិនថា  
ពួកគេរស់នៅទីកន្លែងណា ឬថាមិនមានលទ្ធភាពបង់ថ្លៃ។ គម្រោងនេះធ្វើអោយប្រសើរដល់គុណភាពសេវាសុខាភិបាលនៅតំបន់ដាច់ស្រយោល 
ក្នុងប្រទេសកម្ពុជា ដែលជាផ្នែកមួយនៃកម្មវិធីវិនិយោគសារឡើងវិញរបស់ក្រុមហ៊ុនយើង។ យើងមានក្តីសោមន្សរីករាយដែលបានឃើញ 
លទ្ធផល សម្រេចបានរបស់គម្រោងមកទល់ពេលនេះ។ យើងសូមធ្វើការអបអរសាទរដល់អ្នកពាក់ពន្ធ័ទាំងអស់គ្នាដែលបានចូលរួមធ្វើ 
អោយគម្រោងនេះទទួលបានជោគជ័យ។

សម្រង់សម្តី លោកស្រី ដេបូរ៉ា ហ្គីលឌៀ ប្រធាន គ្របគ្រង់ទូទៅ ក្រុមហ៊ុន ហ្គាឡាក់សូ ស្មីតក្លាញ ប្រចាំប្រទេសកម្ពុជា

“
”

ការកែលម្អការផ្តល់សេវាសុខភាពនៅក្នុង 
ប្រទេសកម្ពុជា
ការផ្តល់មូលនធិិពី (GSK) បានជួយអង្គការឃែរដើមប្កីែលម្អប្រសិទ្ធភាព និងគុណភាពសេវាសុខភាព  
ដែលត្រូវផ្តល់ដល់ភូមិដាច់ស្រយាលក្នុងប្រទេសកម្ពុជា។
ចាប់តំាងពីខែតុលា ឆ្នា២ំ០១២ មកគម្រោងបានផ្តោតទៅលើការកែលម្អ 
លទ្ធភាពអាចទទួលបាន និងការប្រើប្រាស់សេវាសុខភាពជាពិសេស 
នៅក្នងុសហគមន៍ដាច់ស្រយាល។ គម្រោងនេះផ្តោតលើការពង្រងឹជំនាញ 
និងការជម្រុញទឹកចិត្ត ក្នុងចំណោមបុគ្គលិកសុខាភិបាលជួរមុខរួមមាន 
ឆ្មបនិងអ្នកស្មគ្រ័ចិត្តសុខភាពសហគមន៍ ដែលជាផ្នែកមួយនៃក្រុម 
ទ្រទ្រង់សុខភាពភូមិ (VHSGs)ដើម្បីអោយគ្រប់មូលដ្ឋានសុខាភិបាលអាច 
ផ្តល់សេវាបានកាន់តែប្រសើរ។ 

អង្គការឃែរបានធ្វើការដោយផ្ទាល់ ជាមួយបុគ្គលិកមណ្ឌលសុខភាពដើម្បី 
កំណត់កត្តាប្រឈមផ្សេងៗ ដែលពួកគេជួបប្រទះនៅពេលដែលចុះផ្តល់ 
សេវាមូលដ្ឋាន និងបង្កើតយន្តការគំាទ្រនានាដែលធានាបាននូវមធ្យោបាយ 
មួយក្នុងការផ្តល់សេវាសុខភាព ដែលមានលក្ខណៈ គ្រប់ជ្រុងជ្រោយរួម 
បញ្ចលូគ្នា និងកាន់តែទៀងទាត់ជាងមុន។ បុគ្គលិករបស់អង្គការឃែរបាន 
លើកទឹកចិត្តក្នុងការចែករំលែក ការរៀនសូត្រក្នុងចំណោមក្រុមការងារ 
សុខភាពនិងបានបង្កើតនូវទំនាក់ទំនងកាន់តែរឹងមាំថែមទៀតជាមួយ 
សហគមន៍ដើម្បីធានាឱ្យបានថា មានប្រជាពលរដ្ឋកាន់តែច្រើនថែមទៀត 
អាចទទួលបានសេវា និងការប្រឹក្សាពីបញ្ហាសុខភាព។ 

សកម្មភាព របស់អង្គការឃែរបានធ្វើតាមអនុសាសន៍ជាក់លាក់ដែលផ្តល់ 
ដោយថ្នាក់ដឹកនាំរបស់ ក្រសួងសុខាភិបាល ហើយអង្គការឃែរបានធ្វើ 
ការងារនេះដោយមានការពិគ្រោះយោបល់យ៉ាងជិតស្នទិ្ធជាមួយហ្គាឡាក់សូ  
​ស្មីតក្លាញដើម្បីធានាថា សកម្មភាពគម្រោងទាំងអស់ស្របតាម 
សកម្មភាពអាទិភាព។

ពត៌មានលំអិតគម្រោង

១.	 កែលម្អប្រសិទ្ធភាព និងគុណភាពនៃសេវា 
សុខភាពដោយពង្រឹងលើសមត្ថភាព និង 
ការលើកទឹកចិត្តដល់បុគ្គលិកសុខាភិបាល  
ដើម្បីសម្របសម្រួលការ ផ្តល់សេវាអោយ 
កាន់តែគ្រប់ជ្រុងជ្រោយ និងរួមបញ្ចូលគ្នា 

២.	 ពង្រងឹយន្តការក្នងុ ការផ្តល់សេវាដល់មូលដ្ឋាន 
របស់មណ្ឌលសុខភាព ដើម្បីកែលម្អលទ្ធភាព 
ក្នុងការទទួលបាន និងការប្រើប្រាសស់េវា 
សុខភាព រួមមានសេវាបង្ការដូចជាការចាក់ 
ថ្នាំបង្ការជាដើម

៣.	 តសូ៊មតិជាមួយ ដៃគូរបស់ក្រសួងសុខាភិបាល  
និងអ្នកពាក់ព័ន្ធសំខាន់ៗ តាមរយៈការបង្ហាញ 
អោយមើលឃើញ និងភាពជោគជ័យនៃ 
សកម្មភាពគម្រោង ដើម្បីផ្តល់ជាព័ត៌មាន 
សម្រាប់ការបង្កើតនូវពិធីសារ គោលការណ៍ 
ណែនាំ និងគោលនយោបាយនានានៅ  
ពេលខាងមុខ

គោលបំណងគម្រោង

•	 ការបណ្តុះបណ្តាល និងការចុះអភិបាលឆ្មបនៅក្នុងសហគមន៍ជនបទដាច់ស្រយាល តាមរយៈការហ្វឹកហ្វឺនអនុវត្តការងារផ្ទាល់ និងការ 
ធ្វើទស្សនៈកិច្ចសិក្សាដើម្បីពង្រឹងចំណេះដឹង និងជំនាញរបស់ពួកគេ។ 

•	 ការភ្ជាប់ទំនាក់ទំនងបុគ្គលិកសុខាភិបាលតាមមូលដ្ឋានសុខាភិបាលផ្សេងៗគ្នា តាមរយៈ កិច្ចប្រជុំសម្ព័ន្ធក្រុមឆ្មប MCAT)។ 

•	 គាំទ្រការចុះផ្តល់សេវាមូលដ្ឋានឱ្យបានញឹកញាប់ថែមទៀត ដល់សហគមន៍ដាច់ស្រយាលដើម្បីផ្តល់សេវាសុខភាពសារវន្ត។

•	 ការបណ្តុះបណ្តាលក្រុមទ្រទ្រង់សុខភាពភូមិ ដើម្បីចែករំលែកព័ត៌មានសុខភាពជាមួយអ្នកដទៃទៀតដែលរស់នៅក្នុងភូមិរបស់ពួកគេតាម 
រយៈការអប់រំសុខភាពសហគមន៍ឱ្យបានទៀងទាត់។

•	 ការភ្ជាប់ទំនាក់ទំនងសមាជិកសហគមន៍ជាមួយមណ្ឌលសុខភាពក្នងុតំបន់របស់ពួកគេ ដើម្បីឱ្យការចាក់ថ្នាបំង្ការ កាន់តែមានប្រសិទ្ធភាព  
ថែមទៀត។

•	 ការចុះឆ្មក់អង្កេតលើការផ្តល់សេវានៅមូលដ្ឋានដើម្បីធានាថា ការងារទាំងនេះ គឺធ្វើឡើងទៀងទាត់ជាបន្តបន្ទាប់ និងផ្តល់ការផ្គត់ផ្គង់  
ក្នុងការចាក់ថ្នាំបង្ការ និងឱសថផ្សេងៗអោយបានពេញលេញ។

•	 រៀបចំកិច្ច ប្រជុំជាមួយអ្នកពាក់ព័ន្ធសំខាន់ៗ ដើម្បីចែករំលែកភាពជោគជ័យគម្រោង ក្នុងគោលដៅ បង្កើននូវចីរភាពគម្រោង តាមរយៈ 
ការបញ្ចះុបញ្ចលូអាជ្ញាធរគ្រប់ភាគីពាក់ព័ន្ធ ដើម្បីបន្តគាទ្រសកម្មភាពនានាដូចជាកិច្ចប្រជុំសម្ព័ន្ធក្រុមឆ្មប និងការផ្តល់សេវានៅមូលដ្ឋាន នៅ  
ភូមិដាច់ស្រយាលនៅពេលអនាគត។ 

សកម្មភាពគម្រោង 

ខ្ញុសូំមសំដែងនូវការអរគុណយ៉ាងជ្រាលជ្រៅចំពោះអង្គការឃែរ សម្រាប 
ការគំាទ្រនេះ ដើម្បីដោះស្រាយនូវរាល់ចន្លោះខ្វះខាតនានាដែលមាននៅ 

ក្នងុកម្មវិធីសុខភាពរបស់ស្រកុប្រតិបត្តសិ្រែអំបិល។ កិច្ចប្រងឹប្រែងនេះបានពន្លឿន 
ដល់ការអនុវត្តការងាររបស់ស្រុកប្រតិបត្តិ ជាពិសេស ដើម្បីលើកកម្ពស់ស្ថានភាព 
សុខភាពក្នុងចំណោមប្រជាជនសហគមន៍ តាមរយៈការផ្តោតការយកចិត្តទុកដាក ់
ទៅលើសុខភាពមាតា ទារកទើបកើត និងកុមារ។ យើងនឹងបន្តរក្សានូវភាពជា 
ដៃគូ និងសហប្រតិបត្តិការល្អជា 
មួយអង្គការឃែរជាពិសេស 
គម្រោងគាំទ្រដោយហ្គាឡាក់សូ  
ស្មតីក្លាញនេះ ដូច្នេះយើងអាចបន្ត 
ធ្វើការជាមួយគ្នាដើម្បីសម្រេចបាន 
គោលដៅទាំងអស់របស់ក្រសួង 
សុខាភិបាល។

វេជ្ជបណ្ឌិត ឡាំ លីទីណា ប្រធាន 
ការិយាល័យស្រុកប្រតិបត្តិស្រែអំបិល

“

ដោយមានការគាំទ្រពី GSK អង្គការឃែរបានធ្វើការនៅក្នុងភូមិចំនួន ៦២ នៅមណ្ឌលសុខភាពចំនួន ១២ នៅក្នុងការិយាល័យសុខាភិបាល 
ស្រុកប្រតិបត្តិស្រែអំបិល និងស្មាច់មានជ័យ។ 

•	 ឆ្មបចំនួន ៥៩នាក់ បានទទួលការណែនាំ ការហ្វឹកហ្វឺន និងទស្សនៈកិច្ចសិក្សា ដើម្បីលើកកម្ពស់គុណភាពនៃការផ្តល់សេវារបស់ពួកគេ

•	 បុគ្គលិកចំនួន ៥៩នាក់ បានទទួលការបណ្តុះបណ្តាលអនុវត្តការងារផ្ទាល់  

•	 បុគ្គលិកសុខាភិបាលចំនួន ៨៦នាក់ បានទទួលការគាំទ្រដើម្បីចូលរួមកិច្ចប្រជំុសម្ព័ន្ធក្រុមឆ្មប

•	 ក្រុមទ្រទ្រង់សុខភាពភូមិចំនួន ១២៩នាក់ បានទទួលការបណ្តុះបណ្តាល ដើម្បីធ្វើបច្ចុប្បន្នភាព ចំណេះដឹងសុខភាពរបស់ពួកគេ និង    
កែលម្អជំនាញសម្របសម្រួលរបស់ពួកគេ

•	 ភូមិចំនួន ៥៨ បានទទួលការចុះឆ្មក់អង្កេត ដើម្បីធានាពីគុណភាពនៃការផ្តល់សេវានៅមូលដ្ឋាន

•	 ចំនួនជិត ៦,០០០ខ្នងផ្ទះ បានទទួលផ្ទាងំរូបភាពអប់រំស្តពីីការលាងសម្អាតដៃ ដើម្បីលើកកម្ពស់ការយល់ដឹងពីវិធីថែទំាអនាម័យក្នងុគ្រួសារ 
របស់ពួកគេ

ព័ត៌មាន និងស្ថិតិសំខាន់ៗ

គម្រោងមានលទ្ធផលវិជ្ជមានជាច្រើននៅក្នងុឆ្នាទីំមួយ 
របស់ខ្លួន និងបន្តគាំទ្រការលើកកម្ពស់សេវាសុខភាព 
ទាំងនេះបន្តទៀត។

•	 មានស្រ្ត ីនិងកុមារច្រើនជាង ២៧,០០០នាក់ដែល 
ទទួលបានសេវាសុខាភិបាលតាមរយៈសេវាចុះ 
ដល់មូលដ្ឋាន

•	 សមាជិកសហគមន៍ចំនួន ៨៧២នាក់ ដែលមិន 
អាចទទួលបានការប្រើប្រាស់សេវាថែទំាសុខភាព 
រយៈពេលពីរឆ្នាំ ត្រូវបានទទួលការព្យាបាលនិង 
សេវាផ្សេងៗតាមរយៈការចុះផ្តល់សេវានៅមូលដ្ឋាន 
ដោយទៀងទាត់

•	 សមាជិកសហគមន៍ចំនួនច្រើនជាង ៥,០០០នាក់ 
នៅភូមិចំនួន ៦២ បានទទួលការអប់រំសុខភាព 
សហគមន៍

•	 ៧៤% នៃស្រ្តីមានផ្ទៃពោះក្នុងស្រុកប្រតិបត្តិស្រែ 
អំបិលបានទទួលសេវាថែទាំសុខភាពមុនពេល 
សម្រាលកូន

•	 ៩៧% នៃកុមារដែលមានអាយុក្រោម ១ឆ្នាំ នៅ 
ក្នុងស្រុកប្រតិបត្តិស្រែអំបិលបានទទួលការចាក ់
ថ្នាបំង្ការគ្រប់មុខដែលមាននៅក្នងុកម្មវិធីជាតិផ្តល់ 
ថ្នាំបង្ការរបស់ ប្រទេសកម្ពុជា 

សមិទ្ធិផលសំខាន់ៗ

ដោយមានការគំាទ្ររបស់ ហ្គាឡាក់សូ ស្មតីក្លាញ អង្គការឃែរបាន 
ធ្វើឱ្យជីវិតរបស់ស្រ្តី និងកុមាររាប់ពាន់នាក់នៅក្នុងខេត្តកោះកុង 

មានការផ្លាស់ប្តូរប្រកបដោយភាពវិជ្ជមាន។ តាមរយៈការបង្កើតឡើងនូវ 
ទំនាក់ទំនងទំាងនេះ ទំាងក្នងុចំណោមអ្នកផ្តល់សេវាសុខភាព និងរវាងមណ្ឌល 
សុខភាព ជាមួយសហគមន៍ដែលពួកគេផ្តល់សេវា ដើម្បីធានាថាសហគមន៍ 
ទាំងនេះនឹង អាចមានលទ្ធភាពទទួលបាននូវការថែទាំសុខភាពប្រសើរឡើង 
សម្រាប់រយៈពេលច្រើនឆ្នាំទៅមុខទៀត។ 

ស្តាវ ហ្សូតាលីស នាយិកាអង្គការឃែរ ប្រចាំប្រទេសកម្ពុជា

ការកែលម្អគុណភាព និងប្រសិទ្ធភាពនៃសេវាថែទា ំ
សុខភាពមាតា

ការផ្តល់មូលនិធិរបស់ ហ្គាឡាក់សូ ស្មីតក្លាញ បានអនុញ្ញាតឱ្យអង្គការឃែរធ្វើការកែលម្អគុណភាពសេវាថែទាំសុខភាពមាតានៅក្នុងស្រុក 
ប្រតិបត្តិស្រែអំបិលខេត្តកោះកុង តាមរយៈការគាំទ្រកិច្ចប្រជុំសម្ព័ន្ធក្រុមឆ្មប (MCAT)។ ការគាំទ្រទាំងនេះបានផ្តល់ការបណ្តុះបណ្តាល  
ជំនាញគ្លីនិកដល់បុគ្គលិកសុខាភិបាល ក៏ដូចជាការបង្កើតទំនាក់ទំនងរវាងមូលដ្ឋានសុខាភិបាលគ្រប់ជាន់ថ្នាក់​ដើម្បីធ្វើអោយសេវាថែទាំ  
និងបញ្ជូនឱ្យកាន់តែមានប្រសិទ្ធភាព។ 
សុខគីម ជាឆ្មបម្នាក់ (ដូចមាននៅក្នុងរូបថត) ជួយសម្រាលកូនប្រហែលប្រាំនាក់ ក្នុងមួយខែៗ។ គាត់និយាយថានៅក្នុងការជួយសម្រាលកូន 
ទាំងអស់នេះ យ៉ាងហោចណាស់នាងជួបប្រទះនូវករណីពិបាកក្នុងសម្រាលមួយករណីរដែរ មានដូចជាបញ្ហាការសម្រាលកូនបញ្រ្ចាសជើង  
ការធ្លាក់ឈាមក្រោយពេលសម្រាល ឬក៏បញ្ហាធ្ងន់ធ្ងរផ្សេងៗទៀត។ នេះមានន័យថាប្រហែលជា ២០% នៃការផ្តល់កំណើតទាំងអស់ដែលសុខគីម 
បានជួយទាមទារឱ្យមានការយកចិត្តទុកដាក់យ៉ាងពិសេស ដើម្បីបញ្ជៀសកុំឱ្យមានការបាត់បង់អាយុជីវិតម្តាយ ឬទារក។

ការចូលរួមក្នងុកិច្ចប្រជំុសម្ពន័្ធក្រមុឆ្មប ដែលចាប់ផ្តើមក្នងុខែកក្កដា ឆ្នា២ំ០១៣ធ្វើឱ្យមានផលប៉ះពាល់ជាវិជ្ជមានយ៉ាងខ្លាងំទៅលើសុខគីម និងការងារ 
របស់នាង។ រាល់ត្រីមាសនីមួយៗ នាងជួបជាមួយឆ្មប និងវេជ្ជបណ្ឌិតដទៃទៀតមកពីបណ្តាមណ្ឌលសុខភាព មន្ទីរពេទ្យបង្អែក ស្រុកប្រតិបត្តិនិង 
មន្ទីរសុខាភិបាលខេត្ត បានអនុញ្ញតឱ្យពួកគេចែករំលែកនូវបទពិសោធន៍របស់ពួកគេ និងពិភាក្សាពីការអនុវត្តល្អៗបំផុតជាមួយបុគ្គលិកសុខាភិបាល 
ផ្សេងៗទៀត។ ដោយមានឱកាសក្នុងការបង្កើតទំនាក់ទំនងផ្ទាល់ជាមួយបុគ្គលិកទាំងអស់នេះ គឺជាគន្លឹះសំខាន់មួយក្នុងការលើកកម្ពស់ការងាររបស ់
ឆ្មបក្នុងវិស័យនេះ។ ពេលនេះ សុខគីម អាចស្វែងរកការគាំទ្របន្ថែមជាបន្ទាន់ នៅ ពេលដែលមានបញ្ហាកើតឡើងដោយធ្វើការទំនាក់ទំនងទៅកាន ់
បុគ្គលិកសុខាភិបាលផ្សេងទៀតដើម្បីជាជំនួយ។ 

សុខគឹម មានអាយុ២៦ឆ្នា ំធ្វើការជាឆ្មបនៅក្នងុមណ្ឌលសុខភាពស្រែអំបិលអស់រយៈពេល 
ជ​ា ងមួយឆ្នាំ។ ក្រោយពីរៀនទ្រឹស្តីអំពីការងារឆ្មបអំឡុងពេលសិក្សារបស់នាងរួចមក នាង 
យល់ឃើញថា នៅពេលដែលអនុវត្តការងារផ្ទាល់ ជារឿយៗនាងមានសំណួរស្តពីីស្ថានភាព 
ករណីជាក់ស្តែងជាច្រើន ដែលនាងពុំធ្លាប់មានបទពិសោធន៍ការងារ។

នៅពេលដែលខ្ញុំបានចាប់ផ្តើមធ្វើការងារដំបូង នៅមណ្ឌលសុខភាព 
 ខ្ញុំពុំមានប្រព័ន្ធគាំទ្រណាមួយ ដើម្បីជួយខ្ញុំឡើយ ពីព្រោះខ្ញុំមិនមាន 

ទំនាក់ទំនងគ្នាជាមួយឆ្មបដទៃទៀតក្នងុតំបន់នោះ និងគ្មានទំនាក់ទំនងជាមួយបុគ្គលិក 
របស់មន្ទីរពេទ្យនៅពេលដែលខ្ញុំត្រូវការជំនួយបន្ថែម។ ឥឡូវនេះនៅពេលដែល 
មានករណីធ្ងន់ធ្ងរតម្រូវឱ្យបញ្ជូនទៅកាន់មន្ទីរពេទ្យ ខ្ញុំដឹងយ៉ាងច្បាស់ពីអ្នកដែលត្រូវ 
ទំនាក់ទំនង ហើយយើងអាចផ្តល់ការថែទាំត្រឹមត្រូវដល់មាតាបានយ៉ាងឆាប់រហ័ស។

អ្នកស្រីហំ សុខគឹម 

“
”

ករណីសិក្សា៖

ដោយបានពិភាក្សាអំពីផលលំបាកជាច្រើន ដែលពួកគេបានប្រឈមមុខក្នុងអាជីពជាអ្នកផ្តល់សេវាថែទាំសុខភាពនៅក្នុងកិច្ចប្រជុំសម្ព័ន្ធក្រុមឆ្មបមក 
សុខគីមនិយាយថាបុគ្គលិករបស់មន្ទីរពេទ្យទាំងអស់បានផ្លាស់ប្តូរឥរិយាបថរបស់ពួកគេចំពោះឆ្មប ដែលមកពីមណ្ឌលសុខភាព និងមានការយកចិត្ត 
ទុកដាក់កាន់តែខ្លាំងក្នុងការធ្វើការជាមួយគ្នា ដើម្បីផ្តល់សេវាថែទាំសុខភាពមាតាឱ្យបានកាន់តែប្រសើរឡើង។

កិច្ចប្រជុំសម្ព័ន្ធក្រុមឆ្មប ក៏បានផ្តល់ផងដែរនូវការបណ្តុះបណ្តាល ជំនាញគ្លីនិក ដោយអនុញ្ញាតឱ្យឆ្មបទាំងអស់បានរំលឹកឡើងវិញពីចំណេះដឹងរបស ់
ពួកគេ និងទទួលបានការយល់ដឹងកាន់តែសី៊ជម្រៅពីស្ថានភាពនានាដូចជា ជំងឺបម្រងុក្រឡាភ្លើង ជំងឺក្រឡាភ្លើង និងការធ្លាក់ឈាមក្រោយសម្រាល។ 
បុគ្គលិកសុខាភិបាលមានការចាប់អារម្មណ៍យ៉ាងខ្លាងំក្នងុការធ្វើបច្ចប្ុបន្នភាពលើជំនាញនិងចំណេះដឹងរបស់ពួកគេហើយគម្រោងបានជួយអោយមាន    
ការចុះអភិបាលប្រចាំត្រីមាសដោយមានការចូលរួម ពីមន្ទីរសុខាភិបាលខេត្ត ស្រុកប្រតិបត្តិ និងមន្ទីរពេទ្យបង្អែក។ កា រចុះអភិបាលនេះផ្តល់ឱ្យឆ្មប 
ម្នាក់ៗ ទទួលបានការគាំទ្របច្ចេកទេលដោយផ្ទាល់ ម្នាក់ទល់និងម្នាក់ ខណៈដែលពួកគេកំពុងធ្វើការនៅក្នុងមណ្ឌលសុខភាព និងអនុញ្ញាតឱ្យពួកគេ 
បានសួរសំណួរនានាពីការបណ្តះុបណ្តាលជំនាញ។ បន្ទាប់មកក្រមុអ្នកអភិបាល ជួបជាមួយប្រធានមណ្ឌលសុខភាពនីមួយៗ ដើម្បីផ្តល់យោបល់ត្រឡប់ 
និងស្នើលើចំណុចមួយចំនួនដើម្បីធ្វើការអភិវឌ្ឍបន្ថែមដោយលើកទឹកចិត្តដល់បុគ្គលិកសុខាភិបាលឱ្យបន្តផ្តល់សេវាប្រកបដោយគុណភាព។

ចំពោះខ្លួនសុខគីមផ្ទាល់ ការមានទំនាក់ទំនងជាមួយឆ្មបដទៃទៀតប្រចាំតំបន់ បានជួយបង្កើតភាពជឿជាក់របស់នាងនៅពេលចាប់ផ្តើមអាជីព 
របស់នាង។ នាងបានសង្កេតឃើញថាការពង្រឹងជំនាញរបស់នាងបានធ្វើឱ្យមានទំនុកចិត្តកាន់តែប្រសើរឡើងក្នុងចំណោមសមាជិកសហគមន៍  
ហើយកត្តានេះបាន បង្ហាញលទ្ធផលឱ្យឃើញថាមានស្រ្តីកាន់តែច្រើនថែមទៀត បានទៅកាន់មណ្ឌលសុខភាពដើម្បីសម្រាលកូនរបស់ពួកគេ។

កិច្ចប្រជុំសម្ព័ន្ធឆ្មប បានក្លាយជាអ្នកជួយសង្រ្គោះជីវិតសម្រាប់ឆ្មបជាច្រើននាក់ ដោយបានជួយពួកគេក្នុងការលើកកម្ពស់ចំណេះរបស ់
ពួកគេ និងគាំទ្រគ្នាទៅវិញទៅមកដើម្បីជួយសង្រ្គោះជីវិតមាតា និងទារក។ ភាពជោគជ័យនៃគម្រោងត្រូវបានគេស្គាល់រួចទៅហើយនៅក្នុង 
តំបន់ ហើយស្រុកប្រតិបត្តិដទៃទៀតក្នុងខេត្តកោះកុងបានធ្វើការស្នើសុំថាតើពួកគេអាចរៀបចំកិច្ចប្រជុំសម្ព័ន្ធក្រុមឆ្មប សម្រាប់ឆ្មបរបស ់
ពួកគេបានឬទេ។ 

ករណីសិក្សា

នៅអំឡុងពេលចុះផ្តល់សេវានៅមូលដ្ឋាន ឆ្មបទាំងអស់នឹងផ្តល ់
ការចាក់ថ្នាបំង្ការដល់កុមារ ត្រតួពិនិត្យមើល និងថែទំាសុខភាពដល់ 
ម្តាយដែលទើបសម្រាលកូនរួច និងស្រ្តីមានផ្ទៃពោះដូចជា ឆាន ឈួន 
(ដូចមាននៅក្នុងរូបថត) និងផ្តល់សេវាពន្យារកំណើត។ បុគ្គលិក 
សុខាភិបាលផ្តល់ការអប់រំពីសុខភាព និងអាហារូបត្ថម្ភ ការផ្តល់ថ្នា ំ
វីតាមីនអា ប្រសិនបើចាំបាច់ និងព្យាបាលរបួស ឬជំងឺស្រាលៗ។ 
ពួកគេអាចជួយបញ្ជនូអ្នកជំងឺទៅកាន់មន្ទរីពេទ្យ ឬមណ្ឌលសុខភាព 
ដែលពាក់ព័ន្ធ ប្រសិនបើស្ថតិក្នងុករណីចំាបាច់។ រាល់សេវាទាងអស់ 
នេះមានសារៈសំខាន់យ៉ាងខ្លាំង ដើម្បីធានាឱ្យបានថារាល់កុមារ 
រស់នៅក្នុងសហគមន៍ដាច់ស្រយាលបំផុតមានភាពធំធាត់ប្រកប 
ដោយសុខភាពល្អ និងមិនមានការបាត់បង់ជីវិតដោយសារតែជំង ឺ
ដែលអាចបង្ការបាននោះទេ។

ការចុះផ្តល់សេវានេះ ក៏បានអនុញ្ញាតផងដែរឱ្យបុគ្គលិកសុខាភិបាល 
បានត្រតួពិនិត្យតាមដាននិន្នាការ និងបញ្ហាដែលកើតមានសារជាថ្ម ី
ដូច្នេះពួកគេអាចរាយការណ៍ត្រឡប់លើបញ្ហាទាំងនេះទៅកាន់មណ្ឌល 

អ្នកស្រ ីឆាន ឈួន មានអាយុ ៣៣ឆ្នា ំនិងប្តរីបស់គាត់រស់នៅភូមិកំលត 
ជាភូមិមួយនៅដាច់ស្រយាលពី មណ្ឌលសុខភាព។ គាត់មានផ្ទៃពោះ 
កូនទីបួន។

ខ្ញុំសប្បាយចិត្តណាស់ដែលគ្រូពេទ្យ អាចចុះផ្តល់ 
សេវាសុខភាពដោយផ្ទាល់ មកកាន់ភូមិខ្ញុំ។ ចំពោះ 
ការមានផ្ទៃពោះលើកនេះ ខ្ញុអំាចទទួលបានសេវាថែទំា 

មុនសម្រាលដើម្បីជួយថែទំាកូនក្នុងផ្ទៃរបស់ខ្ញុំឱ្យមានសុខភាព 
ល្អ ហើយខ្ញុំក៏ទទួលបានគ្រាប់ថ្នាំជាតិដែកផងដែរ។ ខ្ញុំក៏ទទួល 
បានថ្នាំបង្ការ ការពារជំងឺតេតាណូសម្តងដែរ។ វាជាការល្អដែល 
ឥឡូវនេះមានគ្រូពេទ្យ មកកាន់ភូមិខ្ញុំជាប្រចាំ។ ម្តាយភាគច្រើន 
នាំកូនរបសពួ់កគេទៅទទួលវ៉ាក់សំាង និងសំុថ្នាពីំគ្រពូេទ្យ ហើយ 
ខ្ញុបំានសង្កេតឃើញថាមានក្មេងតិចតួចណាស់ដែលមានជំងឺធ្ងន់ធ្ងរ 
ក្នងុចំណោមក្មេងៗនៅទីនេះ។

អ្នកស្រី ឆាន ឈួន

“
”

© Nicolas Axelrod/CARE Cambodia

ការលើកកម្ពស់ការចុះផ្តល់សេវានៅមូលដ្ឋានរបស ់
មណ្ឌលសុខភាព
អង្គការឃែរបានប្រើមូលនិធិរបស់ ហ្គាឡាក់សូ ស្មីតក្លាញ ដើម្បីគាំទ្រដល់ការចុះផ្តល់សេវានៅមូលដ្ឋានបន្ថែម ដើម្បីផ្តល់ការថែទាំសុខភាព 
ដល់សហគមន៍ដាច់ស្រយាល។ នៅតំបន់ជនបទដែលមានប្រជាជនរស់នៅរាយប៉ាយ ដែលសហគមន៍ត្រវូធ្វើដំណើរឆ្ងាយ ដើម្បីទៅកាន់គ្លនិីក 
ដែលនៅជិតបំផុតក្នុងការទទួលបានសេវាសុខភាពមូលដ្ឋាន អា ចមានភាពលំបាក។ ជាលទ្ធផល កា រផ្តល់សេវាសុខភាពនៅមូលដ្ឋាន 
ដែលបុគ្គលិកសុខាភិបាលផ្តល់ដោយផ្ទាល់ គឺមានសារៈសំខាន់យ៉ាងខ្លាំង ដើម្បីជួយដល់សមាជិកសហគមន៍ឱ្យមានសុខភាពល្អ។

ករណីសិក្សា៖

សុខភាពក្នុងតំបន់។ បញ្ហានេះមានសារៈសំខាន់ណាស់ក្នុងការតាមដានជាមុនលើការផ្ទុះឡើងនៃជំងឺ និងចាត់វិធានការដើម្បីទប់ស្កាត់បញ្ហាទាំងនេះ 
ដូចជាតាមរយៈការព្យាបាលជំងឺគ្រុនចាញ់អោយទាន់ពេលជាដើម។

សម្រាប់មណ្ឌលសុខភាពបឹងព្រាវក្នុងខេត្តកោះកុង ការចុះផ្តល់សេវានៅមូលដ្ឋាន គឺមានការប្រឈមខ្លាំងបំផុត។ តំបន់ដាច់ស្រយាលមួយចំនួនអាច 
ធ្វើដំណើរទៅបានតាមទូកដែលត្រវូចំណាយពេលពី ៦-៨ ម៉ោង មានន័យថាសហគមន៍នេះបានទទួលសេវាថែទំាសុខភាព នៅពេលណាដែលបុគ្គលិក 
សុខាភិបាលចុះទៅម្តងម្កាលតែប៉ុណ្ណោះ។ បើគ្មានការឧបត្ថម្ភលើមធ្យោបាយធ្វើដំណើររបស់ពួកគេនោះទេ បុគ្គលិកទាំងអស់មានការពិបាកដើម្បី 
ចុះទៅផ្តល់សេវានៅភូមិដាច់ស្រយាលអោយបានទៀងទាត់ណាស់ នេះមានន័យថាកុមារទាំងអស់ដូចជាកូនប្រុសរបស់នៅយុទ្ធថា (ដូចមាននៅ 
ក្នុងរូបថត) មិនបានទទួលការចាក់ថ្នាំបង្ការ ហើយជំងឺទាំងឡាយត្រូវទុកចោលដោយពុំត្រូវបានព្យាបាលឡើយ។ មុននឹងមានគម្រោងនេះភូម ិ
ចំនួនពីរក្នុងមណ្ឌលសុខភាពនេះ ដែលពុំបានទទួលសេវាសុខភាពណាមួយឡើយអស់រយៈពេលជាងមួយឆ្នាំកន្លងមក។

ការផ្តល់មូលនិធិពីហ្គាឡាក់សូ ស្មីតក្លាញ បានធ្វើអោយមានការផ្លាស់ប្តូរយ៉ាងធំធេងចំពោះការចុះផ្តល់សេវាសុខភាពនៅមូលដ្ឋានរបស់មណ្ឌល 
សុខភាព។ តាមរយៈការឧបត្ថម្ភរបស់គម្រោងលើអាហារ និងមធ្យោបាយ 
ធ្វើដំណើរដល់បុគ្គលិកទាំងអស់ ពួកគេអាចធានាចំពោះការចុះផ្តល ់
សេវាសុខភាពបានទៀងទាត់នៅ សហគមន៍ទាំងអស់ ហេតុនេះហើយ 
ប្រជាជនមានឱកាស ជួបជាមួយបុគ្គលិកសុខាភិបាលយ៉ាងហោចណាស់ 
រៀងរាល់ពីរខែម្តង។ បន្ថែមពីការឧបត្ថម្ភអាហារ និងមធ្យោបាយធ្វើ 
ដំណើរ គម្រោងក៏បានផ្គត់ផ្គង់ជាសម្ភារៈអប់រំសុខភាពមានដូចជាផ្ទាំង 
ក្រដាសធំ ស្តីពីសារសុខភាពសំខាន់ៗ ដើម្បីជួយលើកកម្ពស់ចំណេះ 
ដឹងរបស់សមាជិកសហគមន៍លើប្រធានបទនានាដូចជាអាហារូបត្ថម្ភ  
និងការព្យាបាលជំងឺសាមញ្ញៗ។

ប្រធានមណ្ឌលសុខភាពបឹងព្រាវមានប្រសាសន៍ថា ចាប់តំាងពីគម្រោង 
បានចាប់ផ្តើមមក បានធ្វើអោយមានការកើនឡើងនូវចំនួនកុមារទទួលការចាក់ថ្នាំបង្ការតាមកំរិតស្តង់ដារ ដូចជាជំងឺតេតាណូស ហើយគាត់សង្ឃឹម  
ថាការកើនឡើងនេះនឹងមានបន្តរហូត។ 

យុទ្ធថា និងប្រពន្ធរបស់គាត់ឈ្មោះ ស៊ុន មានកូនតូចៗពីរនាក់។ ពួកគេរស់នៅ 
ក្នុងភូមិពោធ៍បឹង នៅក្នុងរដូវវស្សាពួកគេត្រូវចំណាយពេលប្រាំបីម៉ោង ដើម្បីធ្វើ 
ដំណើរតាមទូកកាត់ព្រៃទៅកាន់មណ្ឌលសុខភាព។

គ្រសួាររបស់ខ្ញុសំប្បាយចិត្តខ្លាងំណាស់ ដែលគម្រោងនេះបាន 
គាំទ្រការចុះផ្តល់សេវាសុខភាពដល់ភូមិខ្ញុំ ដែលកាលពីមុន 
មានការលំបាកក្នុងការធ្វើដំណើរទៅកាន់មណ្ឌលសុខភាព។ 

ក្នងុពេលមានគ្រពូេទ្យចុះផ្តល់សេវាសុខភាព ខ្ញុំបាននំាកូនអាយុបីឆ្នារំបស់ 
ខ្ញុទំៅទទួលវ៉ាក់សំាងការពារជំងឺតេតាណូសគ្រប់ចំនួន។ ទោះបីខ្ញុរំវល់យ៉ាង 
ណាខ្ញុំសប្បាយចិត្តឆ្លៀតពេលទៅទទួលសេវាសុខភាព ហើយខ្ញុំអរគុណ 
ខ្លាងំណាស់ដែលមានគ្រពូេទយ្បានធ្វើដំណើរមកកាន់ភូមិរបស់ពួកយើង។ ឥឡូវនេះពួកយើងរស់នៅក្នងុតំបន់ដាច់ស្រយាលក៏អាច 
ទទួលបានសេវាសុខភាព ដើម្បីការពារកូនចៅរបស់យើងកុំឱ្យឈឺ។

លោក នៅ យុទ្ធថា 

“

ករណីសិក្សា

”

ការកែលម្អគុណភាព និងការផ្តល់សេវាសុខភាពឱ្យមានញឹកញាប ់
នៅក្នុងសហគមន៍ គឺមិនគ្រាន់តែ បានបង្កើនចំនួនប្រជាពលរដ្ឋជា 
ច្រើននាក់ដែលបុគ្គលិកសុខាភិបាលបានផ្តល់ឱ្យនោះទេ បុ៉ន្តែក៏បាន 
ជួយពង្រឹងនូវ ទំនាក់ទំនងរវាងសមាជិកសហគមន៍ជាមួយបុគ្គលិក 
សុខាភិបាល ដើម្បីឱ្យពួកគេមានការទុកចិត្តកាន់តែខ្លាំងឡើង និង 
បានជម្រុញឱ្យទទួលបានសេវាសុខាភិបាលច្រើនថែមទៀតនៅ 
ពេលអនាគត។

គម្រោងនេះជួយធ្វើឱ្យប្រសើរឡើង លើសមត្ថភាពភ្នាក់ងារសុខភាពក្នងុ 
សហគមន៍ដូចជា សុធា (ក្នងុដូចមាននៅក្នងុរបូថត) តាមរយៈការ 
ផ្តល់វគ្គបណ្តះុបណ្តាលបង្កើនចំណេះដឹង និងទំនុកចិត្តរបស់ពួកគេ 
ពេលនិយាយទៅកាន់ក្រមុមនុស្សដែលមានសមាជិកច្រើន។ ផ្ទាងំ 
ក្រដាសធំថ្មី និងសម្ភារៈ ឧបទ្ទេសជាច្រើនត្រូវបាន ផ្តល់ឱ្យដើម្បីធ្វើ 
ឱ្យងាយស្រួលជាងមុនក្នុងការអប់រំអ្នកភូមិ - សម្ភារៈទាំងនេះ មាន 
សារសុខភាពទំាង១២ ហើយគាត់មានបំណងផ្តល់ការអប់រំនេះម្តង 
ក្នុងមួយខែ។ ក្នុងការអប់រំផ្សព្វផ្សាយទាំងនេះមានប្រធានបទដូច 
ជា៖ សារៈសំខាន់នៃការចាក់ថ្នាំបង្ការ រ ោគសញ្ញាជំងឺដូចជាជំង ឺ
គ្រនុចាញ់ ជំងឺគ្រនុឈាម ថ្នាវីំតាមីន និងអាហារូបត្ថម្ភ ការបំបៅដោះ 
ទារក និងការថែទាំជំងឺស្រាលៗលើកុមារ។

ការផ្តល់ជារង្វាន់ ក្នុងរូបភាពជាសម្ភារៈសម្រាប់អនាម័យផ្ទាល់ខ្លួន 
ដូចជា សាបូ៊) ដោយសារគម្រោងនេះ បានធ្វើឱ្យមានការកើនឡើង 
ការសាទរ និងការលើកទឹកចិត្តអ្នកភូមិឱ្យមកចូលរួមក្នុងការអប់រ ំ
ផ្សព្វផ្សាយសុខភាព ទាំងនេះ ក៏ដូចជាចូលរួមចំណែកដើម្បីបង្កើន 
ឱ្យមានការដុសលាង និងការសំអាតអនាម័យកាន់តែច្រើនបន្ថែម 

សុធា មានអាយុ ៣៣ ឆ្នាំ បានក្លាយជាសមាជិកក្រុមទ្រទ្រង់សុខភាព 
ភូមិអស់រយៈពេល ៩ឆ្នាំមកហើយ។ តួនាទីរបស់គាត់គឺត្រូវជួយអប់រ ំ
អ្នកភូមិអំពីសុខភាព។ ហើយគាត់ដើរតួជាអ្នកតភ្ជាប់ទំនាក់ទំនងរវាង 
សហគមន៍ និងមណ្ឌលសុខភាពក្នុងតំបន់។

កាលពីមុន ខ្ញុបំានធ្វើការជាមួយក្រមុតូចៗដែលមាន 
មនុស្ស ១០នាក់ ដើម្បីផ្តល់ការអប់រំផ្សព្វផ្សាយជាច្រើន 

លើកទឹកចិត្តឱ្យមានអនាម័យល្អ និងផ្តល់ការណែនំាផ្នែកសុខភាព 
មូលដ្ឋាន។ ធ្វើបែបនេះបានចំណាយពេលជាច្រើន - វាពិបាកក្នុង 
ការលើកទឹកចិត្តប្រជាពលរដ្ឋមកចូលរួម ហើយបើគ្មានការ 
បណ្តុះបណ្តាលថ្មីទេ វាពិបាកនឹងរកប្រធានបទសម្រាប់អប់រ ំ
ផ្សព្វផ្សាយណាស់។ បន្ទាប់ពីទទួលបានការបណ្តុះបណ្តាលមក 
ឥឡូវខ្ញុំមានទំនុកចិត្តក្នុងការជួបជុំ និងប្រមូលផ្តុំមនុស្សជាង  
៣០នាក់ ឱ្យមកចូលរួមក្នុងការអប់រំផ្សព្វផ្សាយសុខភាពរបស់ខ្ញុំ  
ហើយសម្ភារៈឧបទេសថ្មីៗក៏ជួយឱ្យមានភាពងាយស្រួលបន្ថែម
ទៀតផងដែរ។

អ្នកស្រី មៀន សុធា 

“

”

ការពង្រងឹទំនាក់ទំនងរវាងបុគ្គលិកសុខាភិបាល និងសហគមន៍ 
ដើម្បីជួយពួកគេអាចផ្តល់សេវាសុខភាពកាន់តែប្រសើរ
ដោយសារមូលនិធិ ហ្គាឡាក់សូ ​ស្មីតក្លាញ អង្គការឃែររអាចបង្កើនចំណេះដឹងសុខភាពដល់ប្រជាពលរដ្ឋក្នុងភូមិដោយធ្វើការជាមួយ 
សមាជិកក្រុមទ្រទ្រង់សុខភាពភូមិ។ ការងារនេះរួមទាំងការកសាងទំនាក់ទំនង រវាងអ្នកតំណាងសហគមន៍ និងបុគ្គលិកមណ្ឌលសុខភាព 
ក្នុងតំបន់ ដើម្បីឱ្យមានការសម្របសម្រួលទស្សនកិច្ច និងការផ្តល់សេវាដល់តំបន់ប្រកបដោយប្រសិទ្ធភាពជាងមុន។

ករណីសិក្សា៖

ទៀតរបស់ប្រជាពលរដ្ឋក្នុងសហគមន៍។ ចំណុចនេះធ្វើឱ្យ សុធា ងាយស្រួលបន្ថែមទៀតដើម្បីប្រមូលប្រជាពលរដ្ឋមកចូលរួម និងធានាថាពួកគាត ់
រៀនសូត្រកាន់តែច្រើន តាមរយៈការចូលរួមសកម្មភាពនានាដោយក្តីសោមនស្សរីករាយ។ សុធា បានកត់សម្គាល់ឃើញថាចំណេះដឹង របស់សមាជិក 
សហគមន៍មានការកើនឡើង ហើយពួគគាត់មានចិត្តចង់យកសមាជិកក្រុមគ្រួសាររបស់ពួកគាត់មកកាន់មណ្ឌលសុខភាពពេលពួកគេឈឺ។

ទិដ្ឋភាពមួយទៀតក្នុងតួនាទីរបស់សមាជិកក្រុមទ្រទ្រង់សុខភាពភូមិ គឺធ្វើយ៉ាងណាឱ្យប្រជាពលរដ្ឋ ទទួលបានការចាក់ថ្នាំបង្ការនៅពេលមានបុគ្គលិក 
សុខាភិបាលចុះមកផ្តល់សេវា។ សុធា បានកត់សម្គាល់ឃើញថា ចាប់តាំងពីគម្រោងនេះដំណើរការមក ការចុះផ្តល់សេវានៅមូលដ្ឋានរបស់បុគ្គលិក 
មណ្ឌលសុខភាព ធ្វើឡើងជាប្រចា និងគួរឱ្យជឿជាក់ជាងមុន ជាលទ្ធផលសហគន៍មានការ ជឿជាក់កាន់តែមុតមំាឡើងចំពោះការចុះផ្តល់សេវានេះ។ 
កាលដើមឡើយ គាត់ខំប្រមូលប្រជាពលរដ្ឋទាំងនេះ មកទទួលការចាក់ថ្នាំបង្ការ បែរជាបុគ្គលិកចុះផ្តល់សេវាសុខភាពមិនបានមកទៅវិញប្រការនេះ 
ធ្វើឱ្យអ្នកភូមិជាច្រើនខឹងជាមួយសុធា ព្រោះធ្វើឱ្យខ្ជះខ្ជាយពេលវេលារបស់ពួកគេ។ ឥឡូវអ្នកភូមិមានទំនុកចិត្ត ខ្លាំងជាងមុនដោយសារ បុគ្គលិក 
សុខាភិបាលមកចូលរួម ហើយគាត់ធ្វើការសម្របសម្រលួមេរៀនអប់រំ របស់គាត់ក្នងុពេលដែលបុគ្គលិកសុភិបាលចុះផ្តល់សេវា ដើម្បីធានាឱ្យមាន 
អ្នកភូមិកាន់តែច្រើន ទទួលបានសេវាទាំងនេះតាមដែលអាចធ្វើទៅបាន។ 

ការផ្តល់ទំនាក់ទំនងរវាងប្រជាពលរដ្ឋក្នងុសហគមន៍ជាមួយ និងបុគ្គលិក 
សុខាភិបាល ពិតជាមានសារៈសំខាន់ ណាស់ដើម្បីធានាថាមណ្ឌលសុខភាព 
ពាក់ព័ន្ធនានាបានទទួលព័ត៌មានស្តពីីការមានផ្ទៃពោះ កា ររាតត្បាតផ្សេងៗ 
នៃជំងឺ និងបញ្ហាបារម្ភផ្នែកសុខភាពដទៃទៀតក្នុងសហគមន៍ដែលកត្តា 
ទាំងនេះត្រូវការ ឱ្យមានការគាំទ្រផ្នែកសុខាភិបាល។ ការរស់នៅក្នុងភូម ិ
និងការប្រាស្រយ័ទាក់ទងជាមួយអ្នកជិតខាង របស់គាត់រាល់ថ្ងៃធ្វើឱ្យសុធា 
ចងក្រងព័ត៌មានទំាងនេះ កាន់តែមានប្រសិទ្ធភាពជាងបុគ្គលិកសុខាភិបាល 
ដែលបានមកចុះផ្តល់សេវាទៅទៀត។ គាត់ដើរតួជាជនបង្គោលក្នុងភូមិ 
ឱ្យមណ្ឌលសុខភាព។ គម្រោងនេះមានរៀបចំកិច្ចប្រជំុជារៀងរាល់ពីរខែ 
ម្តងរវាងសមាជិកទ្រទ្រង់សុខភាពភូមិ ជាមួយបុគ្គលិកមណ្ឌលសុខភាព 
ដើម្បីផ្តល់ឱកាសឱ្យពួកគេ ពិភាក្សាគ្នាពីបញ្ហាសុខភាព ផ្សេងៗដែល 
សហគមន៍របស់ពួកគេប្រឈម និងដើម្បីឱ្យបុគ្គលិកសុខាភិបាលរិះរក 
ការផ្លាស់ប្តូរផ្សេងៗ ដែលអាចត្រូវការឱ្យមានដំណោះស្រាយ។

ក្រុមទ្រទ្រង់សុខភាពភូមិ អាចដើរតួយ៉ាងសំខាន់ក្នុងសហគមន ៍
ដោយជួយលើកទឹកចិត្តយ៉ាងសកម្ម ដល់ប្រជាពលរដ្ឋកាន់តែច្រើន 
ឡើងស្វែងរកសេវាសុខាភិបាលដ៏ត្រឹមត្រូវ នៅពេលពួកគេត្រូវការ 
និងជួយគំាទ្រពួកគេឆ្ពោះទៅរកការរស់នៅប្រកបដោយសុខភាព 
ល្អប្រសើរជាងមុន។ កត្តាទាំងនេះធ្វើអោយមានការកើតឡើងនូវ  
ទំនាក់ទំនងរវាងសហគមន៍ និងបុគ្គលិកសុខាភិបាល ធ្វើឱ្យប្រជាពល 
រដ្ឋកាន់តែច្រើនឡើងស្វះស្វែងរកការគាំទ្រផ្នែកសុខាភិបាល។

